
HB byggja 
felagshús í 
Gundadali
Umsókn komin frá Havnar 
Bóltfelag viðvíkjandi leigu­
sáttála upp á byggiøkið. HB 
fer at byggja nýggj felags­
hús í Gundadali og má tí 
leigusáttmálin vera í ordan, 
og biðja teir um leiguøkið 
stórt 342 fermetrar avmatr. 
nr. 1268. 

Treytirnar í sáttmkála­
num eru m. a. at um bygt 
verður áðrenn eitt ár kann 
sáttmálin ikki sigast upp 
av kommununi fyrr enn 1. 
mars ár 2000, uttan so, at 
leigarin í aðrar mátar ikki 
hevur hildið sáttmálan. 
Leigan er 109 kr um árið. 
Uppskotið frá HB til leigu­
sáttmálan var samtykt, 
treytað av, at stadion­
nevndin gevur sítt  við­
mæli.

Tvær 
klinikk­
gentur
Býráðið hevur eisini fingið 
bræv frá Erlingi Simonsen 
viðvíkjandi setan av einum 
ella tveim,um klinikkgent­
um. 

Nevndin mælir til at 
seta eina, og varð hetta 
samtykt.

Útstykkja 
Skrivara­
trøðna
Býráðið í Havn hevur fing­
ið bræv frá Sigurð Joensen 
viðvíkjandi nærri treytum 
fyri útstykkjan av matr. nr. 
833a (á trøðni hjá Juliu Jen­
sen). Tilmælið frá nevndini 
var, at nevnda útstykking 
kemur undir vanligar 
treytir fyri útstykkjan av 
privatum grundstykkjum í 
Tórshavn. 

Um so er at umsøkjarin 
ynskir tað, er kommunan 
sinnað at gera nevnda klo­
akkplan fyri rokning. 

Samtykt varð at svara, 
at av tí at nevnda arbeiði er 
mett at kosta umleið kr 
86.000, heldur býráðið, at 
hetta arbeiðið helst eigur 
at koma saman við tí veg­
arbeiði, sum hoyrir inn 
undir vegarbeiðið á matr. 
nr. 833a.

Mikið rok uttan fyri 
Tinghúsið og í Tinganesi

Afturhvarv úr SOSIALINUM 1970

Sosialurin 28. febru­
ar 1970: Tað gjørdist 
satt rok uttan fyri 
Tinghúsini fyrra­
kvøldið eftir at 
broytingaruppskotið 
til veiðu við toska­
gørnum varð fallið

Nógv fólk komu saman 
og grýttu við eggum 
eftir tingmonnum. 
Løgreglan kom upp í 

leikin, og royndu teir at halda 
teimum mongu, sum komin 
vóru saman niðri á Vaglinum, 
burtur frá koyribreytini, so 
frægt at bilarnir sluppu ígjøgn­
um. 

Stríðið endaði yviri á politi­
støðini har fýra ungfólk høvdu 
gjørt seg inn á politiið og vóru 
hesi tikin, men senri latin leys 
aftur. Politiið umhugsar at seta 

fram klagu ímóti hesum ung­
fólkum. Í g járamorgnuni var 

aftur nógv fólk komin aman, 
hesaferð útí í Tinganesi, har 

menn frá garnaskipum høvdu 
fund við landsstýrið.

Nógv fólk komu saman úti í Tinganesi 

Sosialurin 28. febru­
ar 1970:   

Hóskvøldið kom so 
uppskotið um garna­
veiðu aftur frá fiski­
vinnunevndini, har 

meirilutin einki uppskot setti 
fram, meðan Vilhelm Nielsen 
mætlti til, at loyvt verður at 
veiða við toskagørnum alla­
staðni á landleiðini, ið hvussu so 
er til februar næsta ár. Fyri hes­
um uppskoti atkvøðddu: Tumm­
as Joensen og Petur F. Christian­
sen úr Sambandsflokkinum. 
Karsten Hoydal og Hanus við 
Høgadalsá úr Tjóðveldisflokki­
num. Knút Wang og Vilhelm 
Nielsen úr Fólkaflokinum og 
Kjartan Mohr.

Annað uppskotið frá Vihelm 
Nielsen um at tann friðaða land­
leiðin ikki sum nú skuldi vera 12 
míl, men bert 8 míl úr eini linju 
úr Trøllhøvda og í Trælanýpuna 
í Vesturhavinum.

Fyri hesum uppsktið at­
kvøddu Tummas Joensen, Petur 
F. Christiasen, Andres Djurhuus 

og Leon Joensen úr Sambands­
flokkinum. Knút Wang, Petur 
Christiansen og Vilhelm Nielsen 
úr Fólkaflokkinum. Kjartan 
Mohr og Hilmar Kass – Hanus 
við Høgadalsá, Karsten Hoydal 
og Sigurð Joensen úr Tjóðveldis­
flokkinum.

Bæði hesi uppskot fullu.
Nú endaði tingfundurin og 

summir av tingmonnunum fóru 

heim. Aðrir vórðu eftir til floks­
fund og tílíkt nakað enn. Meðan 
fleiri av skiparunum, ið høvdu 
verið í tinginum og fylgt við mál­
inum, sótu í tingsins uppihalds­
stovu og tosaðu við tingmenn, 
kom saman uttan fyri tinghúsið 
ein hópur av óspektum ungdómi, 
sum tá tingmenn fóru heim um 
10:30 tíðina tóku at grýta summ­
ar av teimum undir við eggum –

mest rotnum eggum – sum vóru 
søgd at koma úr Grøði. Fyrr hev­
ur eingin reiðiliga trúð upp á pá­
standin, sum Sverri Egholm setti 
fram um, at Mafian var komin 
til Føroyar, men hóskvøldið 
kundi tað verið líkt til, at heilt 
einki er ikki um tosið.

Eitt er tó heilt vist: Havnini 
manglar SJÓNLEIKARHÚS.

Eggjakríggið mikla tá ting­
fundurin endaði hóskvøldið

BAKSÍÐAN


